
韦 国 清 上 将 主 政 广 西 二 十 年

Veiz Gozcingh Sangcieng Cawj-
guenj Guengjsae Ngeihcib Bi

De iugouz Cujsaeq DazyinxDoxgaiq Gunghyez Ngoenzyunghanbaiz aen giva lai maenhsaed ndeu,guh hongdaengq hawj gak di、si, gij di、si sou bimoq guh gijmaz, guh geijlai,aeu ok aen iugouz, baez dinghroengzdaeuj le, cix aeu guh baenz.Guh ndaej genq di, aeu miz atlig,mbouj ndaej guh mbouj baenz.Miz song baez baijok, cingqbungq swcigih hai gij hoih hong. VeizGozcingh daegbied daengq naeuz,youq duenh hai hoih haenx, yaek aeucingj gij vunzgaemhong gak di、sihaenx caeuq gij goengdaeuz gakbumwnz cigsug swcigih haenx baengonzyawj. Gij dungzci gak di、sihaenx gig gvansim gij huqbaijokbonjdieg, gyoengqde yawjraen le gijmbouj ndei bonjfaenh, cungj byaujsidauqma le aeu ca hangh hong neixengq ndei bae, yaek haifat gij huqdaegsaek bonjdieg okdaeuj.Bi 1971 nienzdaej, swcigih haibaez hoih doxgaiq gunghyezngoenzyungh, yaenglwnh ceiqdingh gijgviveg youq mwh “gij giva 4.5”

Guengjsae guh hong doxgaiq gunghyezngoenzyungh haenx. Veiz Gozcinghyouq gwnz hoih giengzdiuh, guhdoxgaiq ngoenzyungh yaek aeu dajgaenbonj haidaeuz guh, nyinhcaengyoebcomz gij caizliuh cauhguh, dajyienh、gunghse daengz dadui cungjaeu guh. Lumjnaeuz guh gij doxgaiqyungh gocoengh、 goyaed、 nonseigocoengh、gogoux haenx, mizmbangjndaw bi cij ndaej sou, mizmbangjgvaq geij bi cij ndaej sou, yienghneixyouh ndaej gaijgez yienzliuh, youhndaej hawj cizdij caeuq seyenz demlaisouhaeuj. Aeu guh ndei gij honggyoebcomz caeuq senhconz, hawjhongdaengq, geij bi cix ndaej guh

hwnjbae. Vunzlai guh okdaeuj le,bumwnz honggaicawx aeu cawx. Miz-mbangj doxgaiq ndaej gyagoeng gai okguek bae, lumjnaeuz maklozhangoj、dienzcaet daengj, lai gai di ok guekbae miz gijmaz mbouj ndaej? Guekgyaaeu, se、dui ndaej souhaeuj, caemh-caiq doiq nungzyez gihgaiva guh hwnjmizleih. Mbouj guh yienzcaizliuh,ginghgunghyez cix guh mbouj hwnj-bae, nungzyez caemh nanz ndaejgihgaiva. De iugouz bi aeu gaemh geijbaez, bineix gaemh, bimoq gaemh,bilaeng gaemh, lienzdaemh gaemhsam bi. De naeuz: Gvaqlaeng honggyawz guh ndaej ndei cix bae gizdeguh gyonjlwnh, yaengyaeng daezsang.

Mbouj yienzmaed cujciz caeuqnyinhcaen bae gaemh, cix guh mboujhwnjbae. Gij dangz raeuz yaez lai,dinfwngz raeuz yaez cix baij vunzbae Sanghaij hag dinfwngz vei!Bouxwnq cungj cauh ndaej yenz-swjdan okdaeuj lo, raeuz lienz dangzcungj guh mbouj ndaej ndei?Fanjcingq ne, aeu dajheiq, hix aeumiz di atlig, itcig gaemh ok suijbingzsang okdaeuj. Gij doxgaiq wnggai guhhaenx cungj aeu guh hwnjbae. Gij 157hangh gaenq liedhaeuj giva haenx, aeugaijgez caizliuh, buekmingh guh hixaeu guh hwnjbae. (caengz sat)

□□ Roegdoxgap Hozbingz

Gveilinz Funghgingjgih.Gveilinz Funghgingjgih.

sanjvwnzsanjvwnzDiegcoj dwg diuz mae raezrad,seiqseiz yiendoengh aensim bouxyouz;diegcoj dwg aen ronghndwen goz,youq ndaw moengzloengz ngaeu hwnjyoucaeuz siengj diegcoj; diegcoj dwgfuk veh daihsae veh, ce yied nanz yieddijbauj. Liz diegcoj yaek ndaej 30 bilo, dauqbae diegcoj baez ndeu couhsiuj baez, hoeng, ndawsim gamjcingzdoiq diegcoj cix yied daeuj yiednoengz.Diegcoj dwg aen cin liz yienh-singz 20 goengleix gyae ndeu, vunzgizneix baenzciuh ndaem naz caeuqguh seng’eiq. Gou seiziq gvaq ndaejgig gannanz, hoeng, youq ndawndwenngoenz mbouj miz ngaenz cixcungj mbouj siuj angq. Moix ngoenzcuengq daehsaw roengz, couh riengzgyoengq doengzdoih ndonj haeuj benqgo’ngox bae, gaeb bya、gaeb baeu、mbon rongzroeg, roxnaeuz“bumbambumbam”diuq roengz ndaw dah baedajcaemx. Daengz sujgyaj, doxgaiqndaej guhcaemz couh engq lai lo, benzhwnj gofaex bae gaeb duzbid, roengz

ndaw naz bae gaeb byanouq、epgoepgvej, boenz naez hix boenz okhaujlai banjdaeuz.Diegcoj youq diegbingz Suhbwz,hoeng, hix suenq ndaej aendieg mizbya youh miz haeux, fwnraemx lai,gingjsaek gyaeundei. Gou lij iq seiz,hawj gou byongj ceiq gyae couhdwgfwn diegcoj youq ndaw loq, gingjsaekdiegcoj youq ndaw fwn. Moix daengzseiz doekfwn, swnghcanjdui couh roxciucomz bouxlaux daenj luiq、gaemhongdawz, byaij daengz ndaw nazreihbae guhhong. Boh gou dwg duicangj,meh gou dwg lauzdung guzgan,

seizneix couh cij miz beixnuengx douyouq ranz lo. Gij ndwenngoenz haenx,mbouj doeng dienh, mbouj miz densicaeuq youzhigih, dou couh buen aendaengqiq, naengh youq baihnajbakdou dinghdingh dwk yawj doekfwn.Naedfwn deihyaenyaen dwk roqdingjranz, lumjnaeuz faexroq iq youqgwnz gyong diuqfoux; fwnraemx riengzyiemhranz gig bieng dwk doekroengzdaeuj, baiz yiemhranz couh venjhwnj coij yiemzfwn he, youh lumj fanraemxgienghdat iq; fwnraemx caenh-cingz dwk cauzndwet, luengq iq,yaepyet couh doxgap baenz diuz dah

he. Cin iq youq ndaw fwn caeuqhoenz, biu bae biu dauq、moengz-loengz、moqsemq.Diegcoj youq ndaw rumzfwn byaijgvaq bi doek bi, bouxvunz youq ndawdiegcoj swnghhoz, mboujguenj saeh-cingz gwnzbiengz baenzlawz bienqvaq,swnghhoz gauhneix fouqmiz, itcigbaujciz bonjsingq giemhaw、sohswd、hamzhawz, mbouj miz saek difeihhoenzfeiz seiqsug.Gou riengz riz loq, cimhra roendauqbae diegcoj, dah iq、diegnamhcaeuq ranzgaeuq siusaet youq ndawseizgan, geijlai mbat youq ndaw loqgou okyienh. Loq dauqma diegcoj seiz,miz feih hom namh daiq nywjheu,lumj seiziq byaij youq gwnz haenznaznei, feihdauh maeuq roengzdaeujdepgyawj nyouq ndaej, daiq mizheiqdumz, cigciep biu haeuj ndawranz haetromh. Diegnamh henj biu mizbaenz raq baenz raq namh hom,ciengxlwenx gikcingz siengjgyaez gou,dwg rag diuzmingh gou, dwg diegyietnaiq hoenzvunz.

“Ndeu、 song、 sam、 seiq、 haj、……cien.”Hancingh cumh bak、gig yungzheih couh daj ndeuitcig geq daengz cien. Gou angq dwk riu okdaeuj,yah hix gig angq. Naj iq de yienj ok yiengh gvaigvet、simhai.Neix dwg youq aen seizhah he, miz ngoenzgyanghaet, dou cij ngamq hwnqmbonq, song bouxlwgnyez lij youq gwnz congz laep lwgda ninz. Singmeh de youq bakcauq guh haeuxcaeux cauzndiuHancingh. Seizneix, gou yawj daeglwg ndiu lo, couhndoj youq ndaw denz doiq Hancingh gangj:“Lwg ha,gou ngoenzneix genjcaz cingzgvang hagsib mwngzmbat ndeu, yawj mwngz ndaej mbouj ndaej vaiqvetdwk daj ndeu geq daengz cien. Boh saenq mwngzguh ndaej daengz.”
“Boh, gou guh ndaej daengz. ”Bak iq Hancingh dap dwk gig giendingh.Seizneix, gou yungh lwgda maqmuengh cim de……De cumh bak gig raeuzred dwk geq hwnjdaeuj lo.

Doeg daengz cingj bak seiz hix mbouj denggaz mbaj.
“Guh ndaej ndei, daeglwg, mwngz caenak!”Seizneix de riu, gou hix riu.
“Ngoenzneix, boh aeu cawj aengyaeqgaeq ndeu daeuj dajciengj mwngz!”Gou doq naeuz doq lumh naj iq oiqemq youhnomj Hancingh. Baenq gyaeuj dauqdaeuj,gou couh hawj meh de ciuq vah gou bae guh.Seizde, swnghhoz hojraeuh, couhcinj aengyaeqgaeq ndeu hix dwg gig daihsaengq ha!Daegnuengx de Hanlungz lij ninz youq gwnz congz,cungj mbouj ndaej dajciengj.Hancingh ngamq ndaej sam bi, couh roxmbangj suyoz caeuq yijvwnz gyoepyaem、cihsawdaengj, romcomz daihliengh cihsiz. Ndaej seiq bicouh hwnj it nienzgaep. Aen gyaeqgaeq he aiq ndaejgikfat sim hwnjgwnz lwgnyez, vih lwgnyezsiengjmuengh hag rox cihsiz caep giekdaej, ndigah

gou gamjdaengz cibfaen angqvued.Seizneix, gaxgonq gyauyuz doiq lwgnyez yieddaeuj yied ndaej bouxvunz yawjnaek. Hoeng, lijmizmbangj vunz swhsiengj gvanhnen haemq gaeuq,bohmeh mbouj rox yienghlawz hawj lwgnyez gaxgonqgyauyuz, roxnaeuz de rox hoeng mbouj nyienh baeguh; hix mizmbangj bohmeh cijdwg hawj lwgnyez gijgwn gij daenj, hagsib vwndiz mbouj haeujsim,yienghneix mbouj dwg haih lwgnyez ciuh ndeu ma!Minghyinh lwgnyez mizseiz caen dwg gaem youqndaw fwngz bohmeh bw.

Loq Dauq Diegcoj
梦 回 故 乡

□□ Dienyaz Cui

Dajciengj Aen Gyaeqgaeq Ndeu
奖 赏 一 只 鸡 蛋


